
১



কল্পনা করিয়া সেই স্থানহইতে পূর্ব্ব পশ্চিম মাপ করা যায়। এই প্রকার হিন্দু জ্যোতির্ব্বেত্তারা লঙ্কাকে কিম্বা উজ্জনীকে ধ্রুবস্থান করিয়া পরিমাণ করিয়া থাকেন; আর ইংরাজী জ্যোতির্ব্বেত্তারা ইংলণ্ডের রাজধানী লণ্ডন নগরকে ধ্রুবস্থান কল্পনা করিয়াছেন।

 প্রত্যেক ধ্রুবরেখা একটা বড় মণ্ডলাকার আছে, সেই ধ্রুবরেখা উত্তর দক্ষিণাভিমুথ হইয়া উত্তরদক্ষিণ কেন্দ্র নামক দুই কল্পিত বিন্দুদ্বারা পৃথিবীকে বেষ্টন করিয়া তাহাকে দুই ভাগ করে। ঐ প্রত্যেক ধ্রুবরেখার দক্ষিণ হাতে পৃথিবীর যে অর্দ্ধভাগ হয়, সেই অর্দ্ধভাগ পূর্ব্ব দ্রাঘিমা রূপে স্থাপিত হয়; এবং তাহার বাম ভাগে যে অর্দ্ধ তাহা পশ্চিম দ্রাঘিমা রূপে স্থাপিত হয়।

 এমত কোন রেখা অর্থাৎ ১৮০ পর্য্যন্ত মণ্ডলার্দ্ধে যখন সূর্য্য নিশ্চয় মস্তকের উপর আইসেন, তখন পৃথিবীর উপরিস্থ সেই মণ্ডলার্দ্ধে স্থাপিত দিগন্ত পর্য্যন্ত যেৎ স্থান সেই সকল স্থানে মধ্যাহ্ন কাল হয়; সমসূত্রপাতে সেই দিগন্তের শেষস্থিত, অর্থাৎ সেখানহইতে ১৮০ অংশ দূর, পৃথিবীর নীচার্দ্ধভাগে যে কোন স্থান আছে, সেখানে দুই প্রহর রাত্রি হয়।

 ইহার দ্বারা দেখা যায় যে দ্রাঘিমার অংশ সংখ্যাতে সমান বটে, কিন্তু রেখাভূমিহইতে কেন্দ্র পর্যন্ত যত দূরে যায়, তত ক্রমে ২ তরমুজ ফলের প্রকার,অর্থাৎ তাহার গায়ের রেখার সদৃশ ক্ষুদ্র হয়। কালের বিষয় কহিলে সকল স্থানে দ্রাঘিমার অংশ সমান হয়; অর্থাৎ ৩৬০ অংশে ৬০ দণ্ড দেশান্তর হইলে ৬ অংশে ১ দণ্ড দেশান্তর হয়।

		 এই পাতা শেষ সম্পাদিত হয়েছে ১৯:৪১টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

